ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ԱՊՐԻԼԻ 12-Ի N 286 ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առաջարկության հեղինակը
	Առաջարկության (փոփոխության, լրացման) բովանդակությունը
	Եզրակացություն

	1.
	ՀՀ էներգետիկայի եւ բնական պաշարների նախարարություն
16.04.2015թ.
№01/23.2/1897-15
	Հայաստանի Հանրապետության կառավարության 2001 թվականի ապրիլի 12-ի № 286 որոշման մեջ լրացումներ կատարելու մասին ՀՀ կառավարության որոշման նախագծի վերաբերյալ առարկություններ և առաջարկություններ չունենք:

	

	2.
	ՀՀ Էկոնոմիկայի նախարարություն 17.04.2015

№01/10.1.2/2753-15

	Քննության առնելով Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ կատարելու մասին ՀՀ կառավարության որոշման նախագիծը` հայտնում ենք, որ ՀՀ էկոնոմիկայի նախարարությունն առարկություններ և առաջարկություններ չունի:


	

	3.
	ՀՀ քաղաքաշինության նախարարության նախարարություն

20.04.2015թ.
№01/11.1/2014-15
	Հայաստանի Հանրապետության կառավարության 2001 թվականի ապրիլի 12-ի                 N 286 որոշման մեջ լրացումներ կատարելու մասին ՀՀ կառավարության որոշման նախագծի վերաբերյալ առաջարկվում է լրացվող IV.I գլխի.

1. 21.1 կետի 1-ին ենթակետում շինարարական թույլտվության բառերը փոխարինել  կառուցապատման նպատակով թույլտվությունների բառերով,
2. 21.4 կետի հողամասի հատակագծի բառերը փոխարինել համայնքի գլխավոր հատակագծի բառերով,
3. 21.4 կետի հատակագիծ չլինելու բառերը փոխարինել դրա բացակայության բառերով,
4. 21.5 կետի տասն օրում բառերը փոխարինել սույն կարգի 21.4 կետով սահմանված ժամկետում բառերով,
5. 21.7 կետի ներկայացնելով բառից հետո լրացնել տրամադրվող բառով,
6. 21.11 (դարձել է 21.12 և 21.13) կետի տասն օրվա բառը փոխարինել եռօրյա բառով: 

	Ընդունվել է, կատարվել է համապատասխան փոփոխություն: 
Չի ընդունվել, քանի որ առաջարկվող փոփոխությունը չի համապատասխանում որոշման տրամաբանությանը, մասնավորապես նախագիծը վերաբերում է տրամադրվող հողամասի հատակագծին:

Ընդունվել է, կատարվել է համապատասխան փոփոխություն:

Ընդունվել է, կատարվել է համապատասխան փոփոխություն:

Ընդունվել է, կատարվել է համապատասխան փոփոխություն:

Չի ընդունվել, քանի որ նշված տասնօրյա ժամկետը պայմանավորված է ավագանու նիստի, այդ թվում արտահերթ նիստի հրավիրման և կազմակերպչական աշխատանքների հետ



	4.
	ՀՀ ֆինանսների նախարարություն

21.04.2015թ.
№02/11-1/9954-15
	Ի պատասխան Ձեր 11.04.2015թ. թիվ ՄՍ/1.2/2329-15 գրության` ուսումնասիրելով «Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ կատարելու մասին ՀՀ կառավարության որոշման նախագիծը` հայտնում ենք, որ առաջարկություններ և դիտողություններ չունենք
	

	5.
	ՀՀ Տարածքային կառավարման և արտակարգ իրավիճակների նախարարություն

21.04.2015

№1/06.1/5096-15
	Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ կատարելու մասին ՀՀ կառավարության որոշման նախագծի վերաբերյալ առաջարկում եմ սահմանել դրույթ՝ հստակեցնելով այն հարցը, թե ինչ իրավական հետևանքներ կարող են առաջացնել դիմողի կողմից ավագանու որոշմանը անհամաձայնություն հայտնելու դեպքում
	Չի ընդունվել, քանի որ դիմողի կողմից ավագանու որոշմանը անհամաձայնություն հայտնելը որևէ իրավական հետևանք չի առաջացնում, իսկ ավագանին պարտավորվածություն չունի նախագծում նշված հողամասերի պարտադիր տրամադրման հարցում և այն այս որոշման կարգավորման ենթակա հարց չէ և կարող է կարգավորվել Տեղեկան ինքնակառավարման մասին ՀՀ օրենքով:

	6.
	ՀՀ հանրային ծառայությունները կարգավորող հանձնաժողով

20.04.2015թ.
№ՌՆ/3.2-56/243-15
	Հայտնում եմ, որ Հայաստանի Հանրապետության հանրային ծառայությունները կարգավորող հանձնաժողովը Հայաստանի Հանրապետության կառավարության 2001 թվականի ապրիլի 12-ի №286 որոշման մեջ լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունի:


	

	7.
	ՀՀ գյուղատնտեսության նախարարության ջրային տնտեսության պետական կոմիտե
03.07.152. 


№01/08/1311-15
	Ի պատասխան Ձեր 24.06.2015թ. N ՄՍ/1.2/4032-15 գրության տեղեկացնում եմ, որ <<Հայաստանի Հանրապետության կառավարության 2001 թվականի ապրիլի 12-ի N 286 որոշման մեջ լրացումներ կատարելու մասին>> ՀՀ կառավարության որոշման նախագծի վերաբերյալ ՀՀ ԳՆ ջրային տնտեսության պետական կոմիտեն իր իրավասությունների շրջանակներում դիտողություններ և առաջարկություններ չունի
	

	8.


	Երևանի քաղաքապետ 

24.09.15

N01/7-48478Հ
	21.4Որոշման նախագծով լրացվող 21.4-րդ և 21.5-րդ կետերը շարադրել հետևյալ խմբագրությամբ.

21.4. Դիմումը ստանալուց հետո տասն օրվա ընթացքում համայնքի ղեկավարը հողամասի հատակագծի, իսկ դրա բացակայության դեպքում՝ գեոդեզիական հանույթի հիման վրա ձևավորվում է հողամասի տրամադրման համապատասխան առաջարկ՝ առաջնությունը տալով ուղղակի վաճառքի միջոցով հողամասի տրամադրմանը, եթե  նշված շառավղով սահմանափակվող տարածքում առկա են և օտարման ենթակա և Հայաստանի Հանրապետության հողային օրենսգրքի 60-րդ հոդվածիսահմանափակումների ցանկում ընդգրկված համայնքային սեփականության հողամասեր:

21.5. Այն դեպքում, երբ նշված շառավղով սահմանափակվող տարածքում առկա է միայն Հայաստանի Հանրապետության հողային օրենսգրքի 60-րդ հոդվածի սահմանափակումների ցանկում ընդգրկված համայնքային սեփականության հողամաս, համայնքի ղեկավարը դիմումը ստանալուց հետո սույն կարգի 21.4 կետով սահմանված ժամկետում, համաձայն սույն կարգի 46.2-րդ կետի դ  ենթակետի, ձևավորում է կառուցապատման իրավունքով հողամասի տրամադրման համապատասխան առաջարկ՝ Հայաստանի Հանրապետության հողային օրենսգրքի 60-րդ հոդվածի 11-րդ կետով նախատեսված հողերից:


	Ընդունվել է կատարվել է համապատասխան փոփոխություն:

Ընդունվել է կատարվել է համապատասխան փոփոխություն:



	9.
	ՀՀ արդարադատության նախարարություն

01.06.2015թ.


№04/14/6400-15
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:




2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: 

1) ՀՀ հողային օրենսգրքի 66-րդ հոդվածի 1-ին մասով սպառիչ սահմանված  են պետությանը և համայնքներին սեփականության իրավունքով պատկանող հողամասերի ուղղակի վաճառքի դեպքերը: Եվ այդ առումով վերոնշյալ հոդվածի 1-ին մասի 7-րդ կետը վերաբերում է էլեկտրական էներգիայի և բնական գազի հաղորդման (փոխադրման) ու բաշխման լիցենզիա, ջրի մատակարարման նպատակով ջրային համակարգի օգտագործման թույլտվություն ունեցող անձանց, ինչպես նաև բնական գազի փոխադրման համակարգերի սեփականատիրոջը՝ էլեկտրական էներգիայի և բնական գազի հաղորդման (փոխադրման) ու բաշխման կամ ջրի մատակարարման համակարգերի նախագծով նախատեսված շենքերի, շինությունների կամ այլ օժանդակ կառույցների կառուցման համար հողամասերի տրամադրման դեպքին, որի իրականացման կարգին էլ նվիրված է նախագիծը:

Միաժամանակ պետք է նշել, որ նախագծով նախատեսվում է ֆիզիկական կամ իրավաբանական անձանց կողմից ինժեներական սպասարկում իրականացնող կազմակերպության կողմից մատուցվող ծառայություններին միանալու դեպքում համայնքին սեփականության իրավունքով պատկանող հողամասի օտարման հնարավորություն` ուղղակի վաճառքի միջոցով: Սակայն նշված ձևով հողամասի ուղղակի վաճառքի հնարավորություն նախատեսված չէ ՀՀ հողային օրենսգրքի` համայնքին սեփականության իրավունքով պատկանող հողամասերի ուղղակի վաճառքի դեպքերը սպառիչ կարգավորող 66-րդ հոդվածի 1-ին մասով: 

ՀՀ հողային օրենգրքի 66-րդ հոդվածի 1-ին մասի 7-րդ կետը վերաբերում է համայնքի սեփականությունը հանդիսացող հողամասի ուղղակի վաճառքին այն պարագայում, երբ այդ հողամասը վաճառվում է անձին` էլեկտրական էներգիայի և բնական գազի հաղորդման (փոխադրման) ու բաշխման կամ ջրի մատակարարման համակարգերի նախագծով նախատեսված շենքերի, շինությունների կամ այլ օժանդակ կառույցների կառուցման համար: Ուստի եթե չկա շենքերի, շինությունների կամ այլ օժանդակ կառույցների կառուցման նպատակ, ապա համայնքին սեփականության իրավունքով պատկանող հողամասը չի կարող վաճառվել ֆիզիկական և իրավաբանական անձանց:

Հետևաբար նախագիծը, նախատեսելով  ֆիզիկական կամ իրավաբանական անձանց կողմից ինժեներական սպասարկում իրականացնող կազմակերպության կողմից մատուցվող ծառայություններին միանալու դեպքում համայնքին սեփականության իրավունքով պատկանող հողամասի օտարման հնարավորություն, հակասության մեջ է մտնում ՀՀ հողային օրենսգրքի հետ, որի` համայնքին սեփականության իրավունքով պատկանող հողամասի ուղղակի վաճառքի դեպքերը սահմանող 66-րդ հոդվածի 1-ին մասի ինչպես 7-րդ, այնպես էլ այլ կետերով ինժեներական ծառայություններին միանալու համար անձին հողամասի ուղղակի վաճառքի դեպք նախատեսված չէ և չի կարող նախատեսվել ՀՀ կառավարության որոշմամբ:

2) Նախագծի 21.3 կետի համաձայն դիմումը մուտքագրվելուց հետո մեկ օրվա ընթացքում համայնքի ղեկավարի կամ նրա կողմից լիազորված պաշտոնատար անձի կողմից ստուգվում են հողամասի ձեռքբերման դիմումը և կից փաստաթղթերը: Դիմումում կամ կից փաստաթղթերում ոչ էական թերությունների (վրիպակներ, ոչ իրավաբանական անճշտություններ, թվաբանական սխալներ և նման այլ բացթողումներ) առկայության, դեպքում` դրանք հայտնաբերելու պահից երկու օրվա ընթացքում առաջարկվում է դիմողին երեք օրվա ընթացքում վերացնել թերությունները կամ ինքն է շտկում դրանք (եթե դր հնարավոր է)` նախապես կամ հետագայում դիմողին իրազեկելով դրա մասին:

Հարկ է նշել, որ <Վարչարարության հիմունքների և վարչական վարույթի մասին> ՀՀ օրենքի 3-րդ հոդվածի համաձայն վարչական մարմիններ են հանդիսանում Հայաստանի Հանրապետության գործադիր իշխանության հանրապետական և տարածքային կառավարման, ինչպես նաև տեղական ինքնակառավարման մարմինները`

ա) ....

բ) ....

         գ) տեղական ինքնակառավարման մարմիններ` համայնքի ավագանի և համայնքի ղեկավար. քաղաքապետ` քաղաքային համայնքում, գյուղապետ` գյուղական համայնքում:

Փաստորեն համայնքի ղեկավարը, ըստ <Վարչարարության հիմունքների և վարչական վարույթի մասին> ՀՀ օրենքի, հանդիսանում է վարչական մարմին, ուստի նրա նկատմամբ կիրառելի է  <Վարչարարության հիմունքների և վարչական վարույթի մասին> ՀՀ օրենքի 41-րդ հոդվածը` Վարչական վարույթի վերաբերյալ գործում առկա փաստաթղթերի թերությունները վերացնելը: Նշված հոդվածի համաձայն վարույթի մասնակիցների ներկայացրած փաստաթղթերում սխալներ, ջնջումներ, քերվածքներ, վրիպակներ հայտնաբերելու դեպքում վարչական մարմինը պարտավոր է այդ փաստաթղթերը ներկայացնողների ուշադրությունը հրավիրել դրանց վրա` շտկելու նպատակով, ինչպես նաև նրանց ներկայությամբ, ինքնուրույն ուղղել ներկայացված փաստաթղթերում առկա ակնհայտ սխալները, վրիպակները:

Այսինքն, ինչպես բխում է վերոնշյալ հոդվածից, համայնքի ղեկավարը կամ փաստաթղթերում առկա թերությունների մասին պետք է տեղյակ պահի անձին` շտկելու նպատակով, կամ կարող է ինքը շտկել դրանք` անձի ներկայությամբ: Սակայն նախագծով նախատեսված կարգավորման համաձայն համայնքի ղեկավարին իրավունք է տրվում ինքնուրույն վերացնելու թերությունները` հետագայում այդ մասին դիմողին իրազեկելով:

Գտնում ենք, որ այս կարգավորումը հակասում է <Վարչարարության հիմունքների և վարչական վարույթի մասին> ՀՀ օրենքի 41-րդ հոդվածին, որի համաձայն թերությունները վարչական մարմնի կողմից կարող են շտկվել միայն անձի` շտկմանը ներկա գտնվելու պայմանով:

3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում առկա են հստակեցման կարիք ունեցող դրույթներ:

          Այպես, նախագիծը կարգավորում է համայնքին սեփականության իրավունքով պատկանող հողամասերի օտարման հետ կապված հարաբերությունները` համաձայն ՀՀ հողային օրենսգրքի 66-րդ հոդվածի 1-ին մասի 7-րդ կետի:

Իսկ ՀՀ հողային օրենսգրքի 7-րդ հոդվածի համաձայն եթե  հողերի նպատակային նշանակությունը որոշակի նպատակների համար հողերի օգտագործման և շահագործման պայմանների, հատկանիշների և առանձնահատկությունների համալիրն է, ապա հողամասի գործառնական նշանակությունը նորմատիվ իրավական ակտերով, քաղաքաշինական ու հողաշինարարական փաստաթղթերով ամրագրված ֆիզիկական, որակական և նորմատիվային հատկանիշների համալիրն է, որը ներառում է հողամասի թույլատրված օգտագործումների և դրանց փոփոխությունների շրջանակը:


Անհրաժեշտ է նկատի ունենալ, որ ՀՀ հողային օրենսգրքի 6–րդ հոդվածի համաձայն Հայաստանի Հանրապետության հողային ֆոնդը, ըստ նպատակային նշանակության (կատեգորիաների), դասակարգվում է գյուղատնտեսական նշանակության, բնակավայրերի և այլ հողերի: Ուստի նախագծով կարգավորված չէ այն հարցը, թե յուրաքանչյուր կոնկրետ հողամասի օտարման հետ կապված արդյոք անհրաժեշտության դեպքում պետք է փոխվի դրա նպատակային կամ գործառնական նշանակությունը:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները պահպանված են: 

         7. Նախագիծն անհրաժեշտ է համապատասխանեցնել սույն եզրակացության 2-րդ և 4-րդ կետերին:


	Ընդունվել է կատարվել է համապատասխան փոփոխություն: 

Ընդունվել է կատարվել է համապատասխան փոփոխություն:

Ընդունվել է կատարվել է համապատասխան փոփոխություն:



	
	ՀՀ կառավարության աշխատակազմի իրավաբանական վարչություն

22.10.2015թ.  

N 02/24.13/18114-15
	1. «Հողային օրենսգրքի» 66-րդ հոդվածի 1-ին մասի 7-րդ կետը վերաբերում է պետության և համայնքային սեփականություն հանդիսացող հողամասերի ուղղակի վաճառքին, այն ինչ նախագծով կարգավորվում է միայն համայնքային սեփականություն հանդիսացող հողերի հետ կապված հարաբերությունները: 
2. Նախագծի առնչությամբ անհրաժեշտ է ստանալ նաև ՀՀ ԿԱ պետական գույքի կառավարման վարչության կարծիքը:

	Չի ընդուինվել, քանի որ ՀՀ կառավարության 14.01.2010թ. թիվ 16-Ն որոշմամբ արդեն իսկ կարգավորվում է ՀՀ համայնքների վարչական սահմաններում ընդգրկված պետական սեփականություն հանդիսացող հողամասերի օտարման, անհատույց (մշտական) օգտագործման, վարձակալության և կառուցապատման իրավունքով տրամադրման կարգը:

Չի ընդունվել, քանի որ կոմիտեի 08.06.2015թ. թիվ ՄՍ/1.2/3702-15 գրությամբ որոշման նախագիծը սահմանված կարգով ներկայացվել էր ՀՀ կառավարություն, սակայն ՀՀ վարչապետի 18.06.2015թ. թիվ 02/24.12/10531-15 հանձնարարականով այն ետ էր ուղարկվել՝  Երևանի քաղաքապետարանի, ՀՀ ԳՆ ջրային տնտեսության պետական կոմիտեի հետ քննարկելու համար, որից հետո որոշման նախագծի լրամշակված փաթեթը սահմանված կարգով կրկին ներկայացվել է ՀՀ կառավարություն: 

Միաժամանակ հայտնվում է, որ նախագիծը կոմիտեի կողմից չի ներկայացվել ՀՀ կառավարությանն առընթեր պետական գույքի կառավարման վարչության քննարկմանը, քանի որ այն վերաբերում է միայն համայնքային սեփականություն հանդիսացող հողամասերի հետ կապված հարաբերություններին: 




